
Den første fi lmframvising  noko 

gong? Jau, det skjedde i Paris 

den 28.desember 1895. Brørne 

Lumière viste ein fi lm med tittel 

«Arbeidarane forlèt fabrikken». 

Filmen viste arbeidarar som forlèt  

fabrikken.
Eg såg min første fi lm på be-

dehuset. Levande bilete, det var 

ikkje til å tru. Eg må ha vore så 

oppteken av at bileta levde der 

framme på den kvite lerretsdu-

ken,  at eg heilt har gløymt kva 

den handla om, filmen. Mest 

truleg noko frå Afrika.

I 1950 kom bygdekinoen. Det 

var storveges. Kinomaskinisten 

var ein mann vi hadde den største 

respekt for. Han vart kalla så, 

jamvel om han knapt var meir 

maskinist enn eg er og det er 

ikkje mykje, skal eg fortelja om. 

(Her om dagen reingjorde eg 

barbermaskinen min, tok den frå 

kvarandre og no får eg den ikkje 

saman att. Kor er barbermaskinis-

tane når ein treng dei?)

Kinomaskinisten bar inn store 

fi lmrullar og ein enno større fi lm-

maskin. Lyset vart sløkt, karane 

sat og røykte og lysstrålen braut 

seg gjennom tjukke lufta og vart 

til bilete der framme på lerretet.

Eg var litt privilegert, kinomas-

kinisten var nær familie. I fylgje 

bestemor mi var han fi rmenningen 

til mor mi. Det fylgde prestisje og 

status med slektskap til  storfolk 

som kinomaskinistar.

Eg veit ikkje kor mange fi lmar 

eg har sett i dei snart 60 åra som 

har gått sidan eg såg den første. 

Eg er redd talet er uhorveleg stort. 

Men det rare er, at medan eg kan 

nemna fl eire bøker som har gjort 

noko med meg, som har fått meg 

til å endra syn eller forstå betre, 

kort sagt utvida  horisonten  min, 

så kan eg ikkje visa til ein einaste 

fi lm som har gjort det same. Boka 

er alltid viktigare enn fi lmen.

Av dei nokre tusen fi lmar eg 

har sett, må minst 90 prosent 

vera amerikanske og 99 prosent 

av desse igjen kjem frå  Hol-

lywood.

Eg har alltid undra meg over 

nokre fellestrekk som desse fi l-

mane har hatt og som dei framleis 

har.
Først musikken. Før lydfi lmen 

sat der ein pianist og klampra 

i veg. Dramatiske scener krev 

dramatisk musikk.  Musikken 

skal understreka og forsterka 

handlinga. Så kom lydfilmen 

med svære orkester som kunne 

overdøyva kva det skulle vera, 

ikkje minst eit dårleg manus. Men 

no for tida registrer eg at det vert 

brukt mykje musikk og song som 

slett ikkje er produsert for fi lmen, 

men lånt inn frå ferdige innspelin-

gar.  Musikken er ein viktig del 

av illusjonen fi lm. Det meste som 

hender oss  i denne så ufullkomne 

verda vår, det skjer utan musikk. 

Eit unntak er handlesentra i 

juletida. I fi lmverda  er musikk 

eit virkemiddel utan eigenverdi. 

Akkurat som på handlesentra. 

Musikken er med på å gjera 

fi lmen til det den alltid har vore, 

innbilling og sjølvbedrag. Men 

moro og kjekt, skremmande og 

nifst kan det vera. Nesten akkurat 

som handlesentera.
Eg har ikkje budd i Amerika 

og knapt vore der. Ein gong mel-

lomlanda eg rett nok i Seattle. Så 

eg har vore like lenge i USA som 

Sarah Palin kanskje har vore i 

Irak. Difor er det slik at mykje 

av det inntrykket eg har av Gods 

own country,  må eg ha fått gjen-

nom fi lmane. Eitt undrar meg og 

har alltid gjort det. Når mannen i 

huset kjem heim, ropar han ut at 

han er heime. «I am home!», brø-

lar han. Eg har, takk og pris, kome 

heim mange gonger, men aldri har 

eg skrike: «Eg er heime!» og ikkje 

kjenner eg nokon eller har høyrd 

om nokon som driv med slik. Vi-

dare er det slik, på amerikanske 

fi lmar, at om skrikaren ikkje får 

svar, så går han frå rom til rom 

og vi veit at noko er gale. Det ligg 

eit lik på badet, til dømes. Det er 

heilt vanleg i Amerika. Det kan 

og vera at nokon har stukke av, 

rømt. Vi er ikkje dummare enn 

at vi skjønar kva det handlar om  

når glaset er ope og gardinene 

fl agrar i vinden.
Eg har lurt litt på kvifor glas 

som folk går ut gjennom, alltid 

har slike fl ortynne gardiner og 

kvifor det alltid blæs høveleg 

sterkt til at dei blafrar. 

Det trur eg at eg skal spørja 

Trond Viggo Torgersen om der-

som eg berre kunne koma med på 

dette «Hvorfor det?» – program-

met hans.

Eg er heime!

hmmm
Sverre Bungum

Opplag: 14.500

Torsdag 	 9.	 februar
Torsdag 	19.	 april
Torsdag 	10.	 mai med hus & hage magasin
Torsdag 	 7.	 juni med sommermagasin
Torsdag 	30.	 august
Torsdag 	20.	 september
Torsdag 	15.	 november
Torsdag 	 6.	 desember

Næringsmagasin
I tillegg til vårt vanlige opplag, går Vestnytt ut til alle 
bedrifter i regionen (vel 1400)

Opplag: 8000

Torsdag 	26.	 januar
Torsdag 	22. 	mars
Torsdag 	16. 	oktober

Vestnytt går ut til alle  
i Fjell, Sund og Øygarden
følgende torsdager i 2012:


